
ᐱᓇᓱᕝᕕᐅᑉ ᐊᐅᓚᑕᖓ: 
ᐃᓘᓐᓈᒍᑦ ᐊᐅᓚᑦᓯᓂᓕᕆᓂᖅ 
 

ᐊᖏᕐᑕᐅᔪᑦ ᐆᒧᖓ: 
 

 ᑲᔪᓯᒃᑫᔨ 

ᐱᒋᐊᕐᕕᖓ ᐅᓪᓗᖅ:  
ᒫᑦᔨ 16, 2021 

ᐋᕐᕿᒋᐊᕐᑕᐅᔪᑦ ᐆᒧᖓ: 
 

ᐱᑦᔪᑎᖏᑦ: 
ᐱᓇᓱᐊᕐᑕᐅᓯᒪᔪᑦ ᑲᑎᕐᓱᑕᐅᕕᖓᓄᑦ ᐱᖁᔭᖅ (CQLR, c. A-21.1) 
ᐱᖁᔭᖅ ᐱᑦᔪᑎᓕᒃ ᓇᐅᓕᒫᓄᐊᖓᔪᓂᒃ ᐱᓇᓱᕝᕕᓂᑦ ᐊᒡᓚᓯᒪᔪᖁᑏᑦ 
ᐊᑐᐃᓐᓇᕆᔭᐅᒍᓐᓇᓂᖏᓐᓄᑦ ᐊᒻᒪᓗ ᐃᓄᒻᒥᒃ ᑐᑭᓯᒪᒍᑏᑦ 
ᑭᓇᐅᓂᖓᓄᐊᔪᑦ ᓴᐳᑎᔭᐅᓂᖏᓐᓄᑦ (CQLR, c. A-2.1) 
ᐱᖁᔭᖅ ᐋᕐᕿᓱᐃᓯᒪᒍᑎ ᖃᕆᑕᐅᔭᓕᕆᓂᕐᒥ ᐱᖁᔭᑎᒍᑦ 
ᑐᖕᖓᕕᖃᕈᑎᖏᓐᓂᒃ (CQLR, c. C-1.1). 

 

 
 
1. ᐱᑦᔪᑎᖓ 
 
1.1 ᐱᑦᔪᑎᖓ 

 
 
 

ᐱᓇᓱᐊᕐᑕᐅᓯᒪᔪᑦ ᑲᑎᕐᓱᑕᐅᕕᖓᓄᑦ ᐱᖁᔭᖅ (CQLR, c. A-21.1) ᒪᓕᑦᓱᒍ, ᑖᓐᓇ ᒪᓕᒐᖅ 
ᑲᑎᕕᒃᑯᑦ ᐊᒡᓚᓯᒪᔪᖁᑎᖏᓐᓂᑦ ᐊᑐᖏᓐᓇᑐᖁᑎᖏᑦᑕ, ᐊᑐᕐᑕᐅᑲᓪᓛᖏᓐᓇᑐᖁᑎᖏᑦᑕ ᐊᒻᒪᓗ 
ᐊᑐᕈᓐᓀᑐᖁᑎᖏᑦᑕ ᑲᒪᒋᔭᐅᓂᖏᓐᓄᑦ ᑐᖕᖓᕕᒋᔭᐅᑎᑕᕐᓄᑦ ᐃᓕᖓᔪᓂᒃ ᑐᑭᓯᓇᕐᑎᓯᔪᖅ.

 
2. ᒪᓕᒐᐅᑉ ᑐᕌᒐᖏᑦ 
 
2.1 
 
 
 
ᒪᓕᒐᐅᑉ ᑐᕌᒐᖏᑦ 
 
 
 
 
 
 
 
 
 
 
 
 
 
 
 
 

ᑖᑦᓱᒪ ᒪᓕᒐᐅᑉ ᐃᒣᓘᕐᓯᒪᒍᑎᐅᓂᐊᕐᓗᓂ ᑐᕌᒐᖓ: 
• ᐊᐅᓚᑦᓯᓂᓕᕆᓂᕐᒥ ᐊᒡᓚᓯᒪᔪᖁᑏᑦ ᐱᓇᓱᐊᕐᑕᐅᓯᒪᔪᑦ ᑲᑎᕐᓱᑕᐅᓂᖏᑦᑕᓗ ᑲᒪᒋᔭᐅᓂᖏᑦᑕ 

ᐱᐅᓕᐊᑦᓯᐊᑕᐅᓂᖏᑦᑕᓗ ᐱᐅᓯᕆᔭᐅᓗᑎᒃ ᑐᖕᖓᕕᒋᔭᐅᒋᐊᓖᑦ ᓇᓗᓀᑦᓯᐊᓗᒋᑦ; 
• ᑲᒪᔩᑦ ᐱᓇᓱᑦᑏᓗ ᐊᑐᐃᓐᓇᐅᓴᐅᑎᒋᔪᓂᒃ ᓇᓂᔨᑦᓴᐅᑎᒋᒍᓐᓇᕕᖃᕐᑎᓗᒋᑦ 

ᑐᑭᑖᕐᑕᐅᒋᐊᓕᓐᓄᑦ ᐃᓕᖓᔪᓂᒃ ᑐᑭᓯᒪᒍᑎᑦᓴᓂᒃ ᒥᑦᓯᖃᑦᓯᐊᑐᓂᒃ 
ᐊᖑᒻᒪᑎᒋᐊᕐᑕᐅᖏᓐᓇᓯᒪᔪᓂᓪᓗ ᐊᑐᕐᓗᑎᒃ; 

• ᐊᒡᓚᓯᒪᔪᖁᑏᑦ ᐊᒡᓚᑕᐅᓯᒪᔪᐃᓪᓗ ᑖᒃᑯᐊᓗᑑᓂᖏᑦ, ᑕᒻᒪᓯᒪᔪᕐᑕᖃᖕᖏᓂᖏᑦ, 
ᑲᒪᒋᔭᐅᑦᓯᐊᓂᖏᑦ, ᐊᑐᕐᑕᐅᒍᓐᓇᓯᐊᕐᓂᖏᑦ ᐊᒻᒪᓗ ᐱᑕᙯᓐᓇᑎᑕᐅᒍᓐᓇᓂᖏᑦ 
ᐃᑉᐱᒋᑦᓯᐊᖏᓐᓀᓇᕐᓗᒋᑦ; 

• ᐃᑭᓕᐅᒥᑎᒋᐊᕐᓗᒋᑦ ᐊᑦᔨᖏᓐᓂᒃ ᐊᒥᓲᓕᕐᑎᓯᒪᔪᖏᑦ; 
• ᑲᒪᒋᔭᖃᕐᓗᓂ ᑐᑭᓯᒪᒍᑎᐅᔪᓂᒃ ᐋᕐᕿᓱᕐᓯᒪᑎᓪᓗᒋᑦ ᑲᒪᒋᔭᐅᒍᓯᖃᑦᓯᐊᑎᓪᓗᒋᓗ, 

ᐊᑐᕐᑕᐅᕕᖏᓐᓃᓂᓕᒫᖏᓐᓂᑦ; 
• ᑲᑎᕕᒃᑯᑦ ᑭᓪᓕᖃᕐᓯᒪᒍᑎᓕᒫᖏᓐᓂᒃ ᑲᔪᓯᑎᑦᓯᒍᑎᓂᒃ ᐱᓇᓱᐊᑦᓯᐊᓗᓂ ᓇᐅᓕᒫᓂᒃ 

ᑐᑭᓯᒪᒍᑎᑦᓴᓄᑦ ᐱᕕᖃᕐᑎᓯᓗᓂ ᐊᐅᓚᑦᓯᓯᐊᕐᓗᓂ, ᒪᓕᒉᑦ ᐊᑐᕐᑎᑕᐅᔪᑦ ᒪᓕᓪᓗᒋᑦ; 
• ᓇᓗᓀᕐᓯᓗᓂ ᖃᓄᐃᓘᕐᑎᐅᓂᖏᓐᓂᒃ, ᑲᒪᒋᒋᐊᓕᖏᓐᓂᒃ ᐱᓇᓱᒋᐊᓕᖏᓐᓂᓗ ᓇᖕᒥᓂᓖᑦ 

ᐱᓇᓱᖃᑎᐅᔪᑦ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐊᐅᓚᑦᓯᓂᓕᕆᒍᑎᓄᑦ ᐊᒡᓚᓯᒪᔪᖁᑎᖏᑦᑕ 
ᐱᓇᓱᑦᑕᐅᓯᒪᔪᓂᓪᓗ ᑲᑎᕐᓱᐃᕕᖏᑦᑕ ᐱᐅᓕᐊᑦᓯᐊᑕᐅᓂᖏᓐᓄᑦ; 

• ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐱᖁᔭᑎᒎᕐᑐᑦ ᑐᖕᖓᕕᖏᑦᑕ ᐱᑕᖃᕆᐊᖃᕐᓂᕋᕐᑕᖏᓐᓂᒃ 
ᑐᑭᓯᒪᒍᑎᑦᓭᑦ ᐊᑐᕐᑕᐅᒍᓐᓇᓂᖏᑦᑕ ᓇᖕᒥᓂᖓᓅᓕᖓᔪᓂᓪᓗ ᑐᑭᓯᓇᕈᑎᖏᓐᓂᒃ 
ᓴᐳᒻᒥᓯᒍᑎᓄᑦ ᐱᑦᔪᑎᓕᓐᓂᒃ ᐱᑕᖃᕐᑎᓯᑦᓯᐊᓗᓂ. 

• ᐊᒡᓚᓯᒪᔪᖁᑎᓪᓚᕆᖏᓐᓂᒃ ᐱᓇᓱᕝᕕᒥᓪᓗ ᐊᑐᕐᓯᒪᔪᓂᒃ ᐊᐅᓚᔨᒍᑎᐅᒋᐊᓕᓐᓂᒃ 
ᐱᐅᓕᐊᕐᑕᐅᑎᑦᓯᓯᐊᕐᓗᓂ ᐱᓇᓱᕝᕕᐅᑉ ᐃᓂᕐᕋᓯᒋᐊᓪᓚᒍᑎᑦᓴᕆᒐᔭᕐᑕᖏᓐᓄᑦ ᓯᕗᓂᕐᒥ 
ᐅᐃᒪᓇᕐᓯᔪᕕᓂᕐᑕᖃᑦᓴᓂᕐᐸᑦ (ᓱᒃᑯᑐᖃᕐᑎᓗᒍ). 

 
3. ᐊᑐᕐᑎᑕᐅᕕᖏᑦ 
 
3.1 ᐊᑐᕐᑎᑕᐅᕕᖏ 
  

  

ᑖᓐᓇ ᒪᓕᒐᖅ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐱᓇᓱᑦᑎᓕᒫᓄᑦ ᑐᕌᖓᔪᖅ ᐊᒻᒪᓗ ᐊᑐᕐᑎᑕᐅᑦᓱᓂ ᐃᓘᓐᓇᖏᓐᓄᑦ 
ᐊᑐᖏᓐᓇᑐᓄᑦ, ᐊᑐᑲᓪᓛᖏᓐᓇᑐᓄᑦ ᐊᒻᒪᓗ ᐊᑐᕈᓐᓀᑐᓄᑦ ᐊᒡᓚᓯᒪᔪᖁᑎᓄᑦ ᑲᑎᕕᒃ 
ᐃᓕᓴᕐᓂᓕᕆᓂᕐᒥ ᐱᓇᓱᕝᕖᑦ ᐊᒻᒪᓗ ᐱᓇᓱᐊᕐᕖᑦ ᓇᔪᕐᑎᖏᓐᓄᑦ,  

ᓱᓇᓕᕆᒍᑎᔭᐅᒐᓗᐊᕐᐸᑕ ᑖᒃᑯᐊ ᐊᒡᓚᓯᒪᔪᑦ (ᐊᐅᓚᑦᓯᓂᓕᕆᓂᖅ, ᑮᓇᐅᔭᓕᕆᓂᖅ, ᐱᖁᔭᓕᕆᓂᓯᖅ ᐊᒻᒪᓗ 
ᐊᓯᖏᑦ ᐊᒡᓚᓯᒪᔪᖁᑏᑦ) ᐅᕝᕙᓘᓐᓃᑦ ᖃᓄᐃᑦᑐᒧᑦ ᐊᒡᓚᑕᐅᓯᒪᒐᓗᐊᕐᐸᑕ (ᓯᑯᑦᓴᔭᒧᑦ, ᖃᕆᑕᐅᔭᒨᕐᑐᒧᑦ, 
ᑕᑯᑦᓴᐅᑎᑦᓯᔪᒧᑦ ᐊᒻᒪᓗ ᐊᓯᖏᑦ). 
 
ᑖᒃᑯᐊ ᐃᓚᐅᑎᑦᓯᖏᑦᑐᑦ ᑲᒪᒋᔭᐅᓂᖏᓐᓂᒃ ᐊᒡᓚᓯᒪᔪᖁᑏᑦ ᐊᑐᕐᑎᑕᐅᔪᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ 
ᐱᓇᓱᐊᕐᓂᖏᓐᓂᑦ ᐱᓯᒪᒐᑎᒃ (ᑐᖓᓕᕇᑦᑐᓕᐊᕕᓃᑦ, ᓇᓪᓕᐅᑎᑦᑕᕕᖃᓲᑦ, ᐊᓯᖏᓪᓗ).  

 
4. ᑐᑭᖏᑦ 
 
4.1  
ᑐᑭᖏᑦ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
 
 

 
ᑕᒡᒐᓂ ᒪᓕᒐᕐᒥ, ᐅᖃᐅᓰᑦ ᒪᑯᐊ ᑐᑭᓖᑦ ᐃᒣᓕᖓᔪᓂᒃ: 
 
ᐱᐅᓕᐊᕐᑕᐅᓂᖏᓐᓄᑦ ᓇᓪᓕᐅᑎᑦᑕᕕᖏᑦ: ᐊᒡᓚᓯᒪᔪᖁᑎ ᓱᕐᖁᐃᓯᒍᑎᐅᑦᓱᓂ ᐅᓪᓗᓄᑦ ᓇᓪᓕᖏᓐᓅᓕᖓᔪᓄᑦ 
ᐊᑐᕐᑕᐅᓲᖑᒻᒪᖔᑕ ᐊᒻᒪᓗ ᓇᓪᓕᐊᒍᑦ ᐊᑐᖏᓐᓇᑐᖁᑎᖏᑦ ᐅᒃᑯᐊᕇᕐᓯᒪᕋᑕᖕᖏᑐᖏᑦ ᐊᒡᓚᓯᒪᔪᖏᓐᓂᑦ 
ᐱᐅᓕᐊᕐᑕᐅᒍᓯᖃᕐᓂᐊᒪᖔᑕ ᐊᒻᒪᓗ ᓇᓗᓀᕐᓯᓱᓂ ᐅᒃᑯᐊᑕᐅᓯᒪᓕᕐᑐᑦ ᐊᒡᓚᓯᒪᔪᖁᑎᖏᑦ ᓇᓪᓕᖏᑦ 
ᐱᐅᓕᐊᕐᑕᐅᒪᕕᒻᒥᓅᕐᑕᐅᓂᐊᕐᒪᖔᑕ, ᓇᓪᓕᖏᓪᓗ ᐃᒋᑕᑦᓴᐅᓂᐊᕐᒪᖔᑕ. 
 
ᐃᓕᓴᕐᓂᓕᕆᓂᖅ: ᑲᑎᕕᒃ ᐃᓕᓴᕐᓂᓕᕆᓂᖅ (ᑲᑎᕕᒃ) 
 
ᐱᐅᓕᐊᕆᓯᒪᓂᖅ: ᐱᐅᓕᐊᕆᓂᕐᒥ ᑲᒪᒍᓯᓂᒃ ᐊᐅᓚᑦᓯᒍᓯᖅ ᐊᑐᓕᕐᑎᑕᐅᓯᒪᔪᖅ ᐊᑐᕐᓂᖃᑦᓯᐊᑐᓂᒃ ᐳᑯᑦᑕᐅᓯᒪᔪᓂᒃ, 
ᐊᒡᓚᓯᒪᔪᖁᑎᓂᒃ, ᐱᑕᖃᕐᓯᒪᓂᕃᒍᑎᓂᒃ ᐊᒡᓚᓯᒪᔪᖃᐅᑎᓂᓪᓗ ᐱᐅᓕᐊᕆᑦᓯᐊᓯᒪᒍᑎᐅᑦᓱᓂ ᐅᓪᓗᓄᑦ ᓈᒻᒪᓂᕋᕐᑕᐅᔪᓄᑦ 
ᐃᓕᖓᑦᓱᑎᒃ ᐊᒻᒪᓗ ᐃᓂᓪᓚᑕᐅᓯᒪᒍᓯᕐᒥᒍᑦ ᑭᖕᖒᒪᒋᔭᐅᔪᓄᑦ ᓈᒻᒪᓈᓕᕐᑎᑕᐅᓯᒪᑦᓱᑎᒃ. 
 
ᐊᑐᕐᑕᐅᑲᓪᓛᖏᓐᓇᑐᑦ ᐊᑐᕈᓐᓀᑐᓪᓗ ᐊᒡᓚᓯᒪᔪᖁᑏᑦ ᐃᓂᓕᐅᕐᑕᐅᓯᒪᕕᖓ: ᐃᓂ ᐊᑐᕐᑕᐅᑲᓪᓛᖏᓐᓇᑐᑦ ᐊᑐᕈᓐᓀᑐᓪᓗ 
ᐊᒡᓚᓯᒪᔪᖁᑏᑦ ᐊᑭᑭᓐᓂᓴᐅᑎᓪᓗᒍ ᐃᓂᖃᕐᑎᑕᐅᕕᖓ ᐊᒻᒪᓗ ᐱᐅᓕᐊᕆᒍᑎᑦᓭᑦ ᐊᑐᕐᓱᒋᑦ (ᐃᑦᓯᕖᑦ, ᖁᓕᕈᐊᑦ/ᐃᓪᓕᓀᑦ, 
ᐊᓯᖏᓪᓗ,). 
 
ᐊᒡᓚᓯᒪᔪᖁᑎ: ᑐᑭᓯᒪᒍᑎᑦᓴᖅ ᓇᓪᓕᑐᐃᓐᓇᖓᒍᑦ ᐱᐅᓕᐊᕐᑕᐅᓯᒪᔪᖅ ᐊᒻᒪᓗ ᖃᖓᑐᐃᓐᓇᓕᒫᖅ ᐊᑐᕐᑕᐅᓯᒍᓇᐅᑦᓱᓂ 
ᐃᓕᖓᔪᓄᑦ ᑖᑦᓱᒧᖓ ᓱᓕᓂᕃᒍᑎᐅᓗᓂ.  
 
ᐊᑐᖏᓐᓇᑐᖅ ᐊᒡᓚᓯᒪᔪᖁᑎ: ᐊᒡᓚᓯᒪᔪᖁᑎ ᐊᑐᕐᑕᐅᕕᒻᒥᓃᑦᑐᖅ ᐊᐅᓚᑦᓯᓂᓕᕆᓂᕐᒧᑦ ᐱᖁᔭᓕᕆᓂᕐᒧᓗ ᐱᑦᔪᑎᓄᑦ ᐊᒻᒪᓗ 
ᐱᐅᓯᕐᑎᒍᑦ ᐊᒡᓚᕕᒻᒥ ᐃᓂᖃᕐᑎᑕᐅᑦᓱᑎᒃ. 
 
ᐊᑐᕈᓐᓀᑐᖅ ᐊᒡᓚᓯᒪᔪᖁᑎ: ᐊᒡᓚᓯᒪᔪᖁᑎ ᐊᑐᕐᑕᐅᒍᓐᓀᑐᖅ ᐊᐅᓚᑦᓯᓂᓕᕆᓂᕐᒥ ᐱᖁᔭᓕᕆᓂᕐᒥᓘᓐᓃᑦ ᐱᑦᔪᑎᓄᑦ ᐊᒻᒪᓗ 
ᐃᒋᑕᑦᓴᐅᒍᓐᓇᓕᕐᓱᓂ ᐱᓇᓱᐊᕐᑕᐅᓯᒪᔪᑦ ᑲᑎᕐᓱᑕᐅᓯᒪᕕᖓᓅᕐᑕᐅᓗᑎᓘᓐᓃᑦ ᑭᖑᓂᕐᒥ ᐊᑐᕐᑕᕕᓂᖏᓐᓄᑦ, 
ᑭᖑᕝᕕᑕᐅᒍᑎᑦᓴᖏᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᑲᑎᕐᓱᑕᕐᓅᑕᐅᔪᑦᓴᐅᓂᕐᒥᓄᑦ ᐃᓪᓕᓇᕐᑐᑕᖃᕐᓂᖓᓄᑦ, ᒪᓕᒉᑦ 
ᐱᐅᓕᐊᕐᑕᐅᓂᖏᓐᓄᑦ ᓇᓪᓕᐅᑎᑦᑕᕕᖓᓂ ᐋᕐᕿᑕᕕᓃᑦ ᒪᓕᑦᓱᒋᑦ.  
 
ᐊᑐᕐᑕᐅᑲᓪᓛᖏᓐᓇᑐᖅ ᐊᒡᓚᓯᒪᔪᖁᑎ: ᐊᒡᓚᓯᒪᔪᖁᑎ ᐊᑐᕐᑕᐅᓕᐅᒥᔮᖏᓐᓇᑐᖅ ᐊᐅᓚᑦᓯᓂᓕᕆᓂᕐᒧᑦ ᐱᖁᔭᓕᕆᓂᕐᒧᓗ 
ᐱᑦᔪᑎᓄᑦ ᐊᒻᒪᓗ ᑖᓐᓇ, ᖃᐅᔨᒋᐊᕈᑎᐅᖕᖏᓂᕐᓴᐅᓕᕋᒥ ᐊᑐᕐᑕᐅᓂᕐᒥᒍᑦ, ᐃᓂᖃᕐᑎᑕᐅᓲᖅ ᐱᐅᓯᑦᑎᒍᑦ 
ᐊᑐᕐᑕᐅᑲᓪᓛᖏᓐᓇᑐᑦ ᐊᒡᓚᓯᒪᔪᖁᑏᑦ ᐃᓂᓕᐅᕐᑕᐅᓯᒪᕕᖓᓂ.  ᐊᑐᕐᑕᐅᑲᓪᓛᖏᓐᓇᑐᑦ ᐊᒡᓚᓯᒪᔪᖁᑏᑦ 
ᓇᖕᒥᓂᕆᔭᐅᖏᓐᓇᓲᑦ ᑌᑦᓱᒧᖓ ᐱᓇᓱᕝᕕᒧᑦ ᑌᑯᖕᙰᔪᕕᓂᕐᒧᑦ; ᑌᒃᑯᐊ ᑭᓯᐊᓂ ᐱᓇᓱᑦᑎᖏᑦ ᑖᑦᓱᒪ ᐱᓇᓱᕝᕕᐅᑉ 
ᑖᒃᑯᓂᖓ ᐊᒡᓚᓯᒪᔪᖁᑎᓂᒃ ᐊᑐᕈᓐᓇᑎᑕᐅᔪᑦ.   
 
ᖃᕆᑕᐅᔭᓕᕆᔪᓄᐊᖓᔪᓄᑦ-ᑐᖕᖓᕕᓕᒃ ᐊᒡᓚᓯᒪᔪᖁᑎ: ᐱᖁᔭᖅ ᐱᑦᔪᑎᓕᒃ ᖃᕆᑕᐅᔭᓕᕆᔪᓄᐊᖓᔪᑦ ᐱᖁᔭᑎᒍᑦ 
ᑐᖕᖓᕕᖃᕈᑎᖏᓐᓂᒃ ᑐᑭᖃᕐᑎᓯᒻᒪᑦ ᑕᒪᑦᓱᒥᖓ, ᐊᒡᓚᓯᒪᔪᖏᑦᑕ 4-ᖓᓂᑦ, ᐃᒣᓕᖓᑎᓪᓗᒍ: 

“ᖃᕆᑕᐅᔭᓕᕆᔪᓄᑦ-ᑐᖕᖓᕕᖃᕐᓱᓂ ᐊᒡᓚᓯᒪᔪᖁᑎ, ᑐᑭᓯᒪᒍᑎᑦᓴᑕᖏᑦ ᑭᑦᑐᕌᕐᑎᓯᒪᒐᓗᐊᕈᑎᒃ ᐊᒻᒪᓗ 
ᑐᓴᐅᒪᖃᑎᒌᒍᑎᑎᒍᑦ ᐊᑕᐅᓯᐅᖕᖏᑐᒦᑐᐃᓐᓇᕆᐊᖃᕐᓱᑎᒃ, ᐃᓗᐃᒃᑲᕈᕐᑎᓯᔪᖁᑎᒋᔭᐅᕗᑦ ᑖᒃᑯᐊ 
ᑐᖕᖓᕕᓕᕈᑎᖏᓐᓃᑐᑦ ᑐᑭᖃᕐᓱᑎᒃ ᑖᒃᑯᓂᖓ ᐃᓚᑰᓈᕐᑎᑐᓂᒃ ᐱᑐᑦᑎᓯᒍᓐᓇᑐᐊᕐᐸᑕ, ᑐᕃᓐᓇᓗᑎᒃ ᐅᕝᕙᓘᓐᓃᑦ 
ᓇᓗᓀᕐᓯᒪᔪᑦᑎᒍᑦ, ᐊᒻᒪᓗ ᑖᒃᑯᐊ ᐃᓚᑰᓈᕐᑎᓱᑎᒃ ᐃᓕᒃᑯᑦ ᐊᒡᓚᓯᒪᔪᖁᑏᑦ ᓱᓕᓂᕋᕐᑕᐅᒍᓐᓇᓯᐊᑐᐊᕐᐸᑕ ᐊᒻᒪᓗ 
ᐊᒡᓚᓯᒪᔪᖁᑎᐅᑉ ᐃᑐᑦᑎᑕᐅᓚᐅᕋᓂ ᐊᒥᓱᓅᕐᑕᐅᓚᐅᕋᓂᓗ ᐋᒡᓚᓯᒪᒍᓯᕕᓂᕐᒥᓅᕆᐊᖓ ᓯᓕᓂᕋᕐᑕᐅᒍᓐᓇᑐᐊᕐᐸᑦ. 
ᐁᑉᐹᒎᒻᒥᔪᖅ, ᐊᓯᐊᒍᑦ ᖃᕆᑕᐅᔭᓕᕆᓂᕐᒥ ᐊᒡᓚᓯᒪᔪᖁᑏᑦ, ᑲᑎᕐᓱᐊᖑᓗᑎᒃ ᐊᑕᐅᓯᖕᖑᑎᑕᐅᒐᓗᐊᕈᑎᒃ 
ᐊᒥᓱᓅᕐᑐᓴᓕᐊᕆᔭᐅᓯᒪᓗᑎᒃ ᐱᐅᓕᐊᕋᑦᓴᓕᐊᖑᓯᒪᓗᑎᓘᓐᓃᑦ, ᓱᓇᓕᕆᓪᓗᑐᕐᓂᒥᓂᒃ ᒥᑦᓯᖃᕈᓐᓀᓲᖑᖕᖏᑐᑦ, 
ᐋᕐᕿᓱᕈᑎᖏᓃᑐᑦ ᓱᓕᓂᕋᕐᑕᐅᒍᓐᓇᓂᒋᓐᓂᒃ ᑕᒪᕐᒥ ᑲᑎᕐᓱᐊᓄᑦ ᐊᒡᓚᓯᒪᔪᖁᑎᖕᖑᑐᖅ ᐃᓕᒃᑰᓈᕐᑎᑐᑦ 
ᐊᒡᓚᓯᒪᔪᓕᐊᖑᒋᐊᓪᓚᓯᒪᔪᑦ ᓱᓕᓂᕋᕐᑕᐅᒍᓐᓇᓂᖏᓐᓂᓗ ᐱᑕᖃᑦᓯᐊᑎᑦᓯᑐᐊᕐᐸᑕ.” 

ᐊᖏᕐᑕᐅᔪᑦ: ᒫᑦᔨ 16, 2021 
ᒪᑉᐱᒐᖅ 3ᖓᑦ  6ᓂᑦ 

 

 

 

 

 

 

 

 

 

 

 

 

 

 

 

ᐊᒡᓚᓯᒪᔪᖁᑎᐅᑉ ᓱᓪᓕᑕᐅᒍᑎᖓ: ᑲᑎᕐᓱᐊᑦ ᐊᒡᓚᖁᑏᑦ ᑐᑭᓯᒪᒍᑎᑦᓴᑕᖃᕐᓱᑎᒃ ᐅᖄᔭᕐᒧᑦ ᑖᑦᓱᒧᖓᑦᓭᓇᖅ ᐃᓕᖓᔪᓂᒃ, ᐃᓕᔭᐅᓯᒪᑦᓱᑎᒃ 
ᐊᑕᐅᓯᕐᒧᑦ ᐊᒥᓲᓂᕐᓴᓄᓪᓘᓃᑦ ᐱᖁᑎᖃᐅᑎᓄᑦ.   

ᐊᒡᓚᓯᒪᔪᖁᑎᐅᑉ ᓱᓪᓕᑕᐅᒍᑎᒻᒪᕆᖓ: ᐊᒡᓚᓯᒪᔪᖁᑎᓂᒃ ᓱᕐᖁᐃᓯᒍᑎᐅᑉ ᐊᑦᔨᖓ ᐃᓗᐃᒃᑲᐅᓂᕐᐹᖑᑎᓪᓗᒋᑦ 
ᓱᓇᑐᐃᓐᓇᒧᑦ ᐅᖄᔭᕐᒨᓕᖓᑦᓱᑎᒃ ᑐᑭᓯᒪᒍᑎᑦᓴᑕᖃᕐᓱᓂ.  ᑖᓐᓇ ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ‘ᐃᓕᑕᕆᔭᐅᒪᔪᖅ’ 
ᐊᒡᒪᓯᒪᔪᖁᑎᓂᒃ ᓱᕐᖁᐃᓯᒍᑎᖓ.  ᐊᒡᓚᖁᑎᓂᒃ ᓱᕐᖁᐃᓯᒍᑎᒻᒪᕆᖏᑦ ᑌᑦᓱᒧᖓ ᐊᖏᕐᑕᐅᓯᒪᒍᑎᓕᒻᒧᑦ ᐱᓇᓱᕝᕕᒧᑦ 
ᓇᔪᕐᑎᒋᐅᓲᑦ ᐊᒥᓲᓂᕐᓴᓂᑦ. 

ᐊᒡᓚᓯᒪᔪᖁᑎᐅᑉ ᓱᓪᑕᐅᒍᑎᒋᐊᓪᓚᖓ: ᐊᒡᓚᓯᒪᔪᖁᑎᓂᒃ ᓱᕐᖁᐃᓯᒍᑎᐅᑉ ᐊᑦᔨᖓ ᓱᕐᖁᐃᓯᒍᑎᒻᒪᕆᒦᑦᑑᑉ ᑐᑭᓯᒪᒍᑎᑦᓴᐅᑉ 
ᐃᓚᖏᓐᓂᒃ ᐊᒡᓚᓯᒪᔪᕐᑕᖃᕐᓱᓂ ᐅᕝᕙᓘᓐᓃᑦ ᐃᓘᓐᓇᖏᑦᑕ ᓱᕐᖁᐃᓯᒍᑎᒦᑦᑐᓕᒫᑦ ᑐᑭᓯᒪᒍᑎᑦᓭᑦ ᐊᑦᔨᖓᓂᒃ.  ᑖᓐᓇ 
ᐊᒡᓚᓯᒪᔪᖁᑎᓂᒃ ᓱᕐᖁᐃᓯᒍᑎᒋᐊᓪᓚᒃ ᐱᓇᓱᒍᑎᐅᑦᓱᓂ ᐊᑐᕐᑕᐅᓲᖅ ᐊᓱᐃᓛ ᐱᓇᓱᑦᑕᐅᔪᓂᒃ ᑲᒪᒍᑎᐅᓂᕐᒥᓄᑦ 
ᐊᑐᕐᑕᐅᒌᑐᐊᕋᒥ ᐃᒋᑕᐅᓲᖑᑦᓱᓂ.  

ᓇᓗᓀᕐᑕᐅᓯᒪᒍᑎᖏᑦᑕ ᐃᓂᓪᓚᓯᒪᒍᓯᖏᑦ: ᐳᕐᑐᓂᓕᕇᓄᑦ ᐊᒻᒪᓗ ᑐᑭᖃᕐᓂᒥᒍᑦ ᐋᕐᕿᓱᕐᑕᐅᓯᒪᓂᓖᑦ 
ᓇᓗᓀᕐᑕᐅᓯᒪᒍᑎᖏᓐᓄᑦ, ᐊᒡᓚᓯᒪᔪᓕᕆᔭᐅᓂᖏᓐᓄᑦ ᐊᒻᒪᓗ ᐊᒡᓚᓯᒪᔪᖁᑏᑦ ᐊᒡᓚᓯᒪᔪᖃᐅᑏᓪᓗ ᓇᓗᓀᕐᑕᐅᓂᖏᓐᓄᑦ.  
ᐊᑐᓂ ᓇᓗᓀᕐᑕᐅᓯᒪᒍᑎᖏᑦᑕ ᐃᓂᓪᓚᓯᒪᒍᓯᖏᓐᓂ ᓇᓗᓀᕐᓯᒍᑎᓕᐊᖅ ᓴᓂᓪᓕᓕᐅᕐᑕᐅᓯᒪᔪᖅ ᐊᑐᕐᓂᖓᑕ 
ᓇᐅᑦᓯᑐᕐᑕᐅᒍᑎᕕᓂᖓᓂᒃ ᓱᑲᓐᓂᓴᒥᒃ ᕿᓂᕈᑎᐅᓕᕐᐸᑕ ᓇᓗᓀᕐᓯᑲᓪᓚᒍᑎᐅᒐᔭᕐᑐᓂᒃ. 

ᓴᓂᕐᕓᓯᒪᕕᐅᑉ ᓱᓇᐅᓂᖓ:  ᑖᒃᑯᐊ ᑐᑭᓯᒪᒍᑎᑦᓭᑦ ᐊᒡᓚᓯᒪᔪᖁᑎᓂᒃ ᓱᕐᖁᐃᓯᒍᑎᑦᓴᓕᐊᕆᔭᐅᒪᕕᖓᑕ ᓱᓇᓪᓗᑑᓂᖓ 
(ᓯᑯᓴᔭᒃ, ᒥᑭᓪᓕᑎᕐᓯᒪᔪᖅ ᐊᑦᔨᖑᐊᖅ, ᖃᕆᑕᐅᔭᒦᑦᑐᓂᒃ ᕿᓪᓕᑐᐊᐱᒻᒨᕆᕕᒃ, ᓂᐱᑦᓴᔭᒃ, CD-ROM, USB , ᐊᓯᖏᓪᓗ.). 

 

 
5. ᐊᑐᕐᑎᑕᐅᓂᖏᑦ 
 
5.1 ᐊᒡᓚᓯᒪᔪᖁᑎᒥᒃ ᓇᖕᒥᓂᖃᕐᓂᖅ 
 
 
 
 
 
 
 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᓇᖕᒥᓂᓕᒃ ᐊᒡᓚᓯᒪᔪᖁᑎᓕᒫᓂᒃ ᓄᐃᑕᐅᓯᒪᔪᓂᒃ ᐊᒡᓚᖁᑎᑖᕆᔭᕕᓂᕐᓂᓘᓐᓃᑦ 
ᐱᓇᓱᑦᑎᖏᓐᓄᑦ ᐱᓇᓱᐊᕐᑕᒥᓂᒃ ᐱᓇᓱᐊᕐᑎᓗᒋᑦ.  ᑌᒣᒻᒪᑦ, ᐱᓇᓱᑦᑎᒥᒃ ᓄᕐᖃᑐᖃᑐᐊᕐᒪᑦ ᑲᑎᕕᒃ 
ᐃᓕᓴᕐᓂᓕᕆᓂᒃᑯᓂ ᐅᕝᕙᓘᓐᓃᑦ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐊᓯᐊᓄᑦ ᐱᓇᓱᒐᕐᒧᑦ ᓅᑦᑐᖃᑐᐊᕐᒪᑦ, ᐱᓇᓱᑦᑎ ᑌᓐᓇ 
ᑲᑎᕕᒃ ᐃᓕᓴᕐᓂᓕᕆᓂᕐᒥ ᐱᓇᓱᑦᑎᐅᓱᓂ ᐊᒡᓚᓯᒪᔪᖁᑎᓂᒃ ᓄᐃᑕᕕᓂᕐᓂᒃ ᐊᒡᓚᖁᑎᑖᕆᔭᕕᓂᕐᓂᓘᓐᓃᑦ 
ᐃᓘᓐᓇᖏᓐᓂᒃ ᕿᒣᒋᐊᓕᒃ, ᒪᓕᑦᓱᒋᑦ ᐱᓇᓱᐊᕐᑕᐅᓯᒪᔪᑦ ᑲᑎᕐᓱᑕᐅᕕᖓᓄᑦ ᐱᖁᔭᕐᒥ ᒪᓕᑦᑕᐅᒋᐊᖃᓂᕐᕋᕐᑌᑦ.  
ᐊᒡᓚᓯᒪᔪᖁᑎᒃ ᖃᓄᐃᓘᕐᑎᐅᓂᕐᒥᓂ ᐱᓇᓱᑦᑎᐅᓱᓂ ᐱᓇᓱᑦᑎᒧᑦ ᓄᐃᑕᕕᓂᖅ ᐊᒡᓚᓯᒪᔪᖁᑎᑖᕆᔭᕕᓂᕐᓘᓃᑦ 
ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᓇᖕᒥᓂᕆᔭᐅᕗᖅ ᐊᑦᔨᖏᓐᓂᒃ ᓇᖕᒥᓂᖃᕐᓂᒧᑦ ᐱᖁᔭᖅ ᒪᓕᑦᓱᒍ. 
 
ᑲᑎᕕᒃ ᐃᓕᓴᕐᓂᓕᕆᓂᖅ ᐊᒡᓚᓯᒪᔪᖁᑎᓂᒃ ᓇᖕᒥᓂᖁᑎᖃᕋᓗᐊᕐᐸᑦ, ᐃᓕᓐᓂᐊᑎᒨᓕᖓᔪᑦ 
ᐱᐊᓕᐊᕐᑕᐅᓯᒪᔪᐃᑦ ᐊᑐᕐᑕᐅᒍᓐᓇᓂᖏᑦ ᐊᓯᖏᓐᓄᑦ ᖃᐅᔨᔭᐅᑎᑕᐅᓂᖏᓪᓗ ᑕᒪᑦᓱᒧᖓ 
ᒪᓕᒐᓕᐊᕆᔭᐅᓯᒪᔪᓂᒃ ᒪᓕᒋᐊᓖᑦ.  

 
 
5.2ᑲᒪᒋᔭᐅᓂᖏᑦ ᐊᒡᓚᓯᒪᔪᖁᑏᑦ 
 
 
 
 
 
 
 
 
 
 
 
 

ᐊᒡᓚᓯᒪᔪᖁᑏᑦ ᓄᐃᑕᐅᕕᓃᑦ ᐊᒡᓚᓯᒪᔪᖁᑎᑖᕆᔭᕕᓃᓪᓘᓃᑦ ᐋᕐᕿᓱᕐᑕᐅᓯᒪᓲᑦ ᐊᒡᓚᓯᒪᔪᕐᑎᒍᑦ 
ᓇᓗᓀᕐᑕᐅᓯᒪᑦᓱᑎᓗ ᓱᓇᓂᒃ ᐅᖄᓂᖏᑦ ᐱᓇᓱᐊᕐᑎᓯᒍᑎᐅᔪᓄᓪᓗ ᐃᓕᖓᓂᖏᑦ ᒪᓕᑦᓱᒋᑦ.  ᑌᓐᓇ ᑎᒍᒥᐊᕐᑐᖅ 
ᑖᑦᓱᒥᖓᓪᓗᑐᖅ ᐊᒡᓚᓯᒪᔪᖁᑎᐅᑉ ᐊᒡᓚᓯᒪᔪᖁᑎᓪᓚᕆᖓᓂᒃ ᐱᓇᓱᐊᕐᓯᒪᓪᓚᕆᒋᐊᓕᒃ 
ᓇᓗᓀᕐᑕᐅᒍᑎᑖᑦᓴᐅᑎᒋᓗᒍ ᓄᐃᑕᐅᑦᓴᑐᐊᕐᐸᑦ ᓇᓗᓀᔦᒍᓯᐅᑎᓪᓗᒋᑦ ᐋᕐᕿᑕᐅᒪᔪᑦ ᐊᑐᕐᑎᑕᐅᔪᓪᓗ ᐊᑐᕐᓗᒋᑦ 
ᐊᒻᒪᓗ ᑲᑎᕕᒃ ᐃᓕᓴᕐᓂᓕᕆᓂᒃᑯᓂ ᐱᑕᙯᓐᓇᑎᑦᓯᒍᑎᓄᑦ ᒪᓕᒐᐅᑎᑕᖏᓐᓂᒃ ᒪᓕᑦᓯᐊᖏᓐᓇᑎᓗᒍ. ᑌᓐᓇ 
ᐊᒡᓚᓯᒪᔪᖁᑎᐅᑉ ᓱᓪᓕᑕᐅᒍᑎᒋᐊᓪᓚᖓᑕ ᐊᑦᔨᖓ ᓇᔪᕐᑎᒋᔭᐅᒍᓐᓇᑐᖅ ᑌᑦᓱᒧᖓ ᐱᓇᓱᑦᑎᒧᑦ 
ᐊᖓᔪᕐᖃᐅᕕᒥᒍᑦ ᑖᑦᓱᒥᖓ ᑕᑯᒍᓐᓇᑎᑕᐅᔪᒧᑦ ᑭᖕᖒᒪᒋᔭᐅᓂᓕᒫᖓᓄᑦ ᑎᒥᐅᔪᒧᑦ. 
 
ᑖᓐᓇ ᒪᓕᒐᖅ ᐊᑐᕐᑎᑕᐅᒋᐊᓕᒃ ᑲᑎᕕᒃ ᐃᓕᓴᕐᓂᓕᕆᓂᕐᒥ ᒪᓕᒐᐅᑎᑕᐅᔪᑦ ᐊᓯᖏᓐᓄᑦ 
ᐱᐅᓯᕐᓱᑐᕐᑎᒍᑦ ᐊᒡᓚᓯᒪᔪᖁᑎᓄᑦ, ᐆᒃᑐᕋᐅᑎᒋᓗᒍ ᐃᓕᓐᓂᐊᑎᒨᓕᖓᔪᑦ ᐊᒡᓚᓯᒪᔪᖁᑏᑦ 
(ᐃᓕᓐᓂᐊᓂᖓᑕ ᐊᒡᓚᑕᐅᓯᒪᓂᖓ, ᐃᓕᒃᑯᑦ ᐃᓕᓐᓂᐊᑎᑕᐅᒍᑎᖃᕐᓂᖓᑕ ᐊᒡᓚᑕᐅᓯᒪᓂᖓ, 
ᐱᔪᓐᓇᐅᑎᖃᕐᓂᖓᑕ ᐊᒡᓚᑕᐅᓯᒪᓂᖓ. 
 

 
5.3 ᐊᒡᓚᓯᒪᔪᖁᑏᑦ 
ᐊᒡᓚᓯᒪᔪᖃᐅᑎᒨᕐᑕᐅᓂᖏᑦ 
 

ᐊᒡᓚᓯᒪᔪᖁᑏᑦ ᐊᒡᓚᓯᒪᔪᖃᐅᑎᒨᕐᑕᐅᓯᒪᒍᓯᖃᕆᐊᓖᑦ ᕿᓂᕆᐊᑭᑦᑐᓕᐊᕆᔭᐅᓗᑎᒃ, 
ᐊᑐᕐᑕᐅᒋᐊᑭᑦᑑᓗᑎᒃ, ᐊᒻᒪᓗ ᓱᒃᑯᑌᓕᒪᒍᑎᖃᕐᑎᑕᐅᑦᓯᐊᓗᑎᒃ.  ᑌᒣᓕᖓᒻᒪᑦ, ᑲᑎᕕᒃ 
ᐃᓕᓴᕐᓂᓕᕆᓂᖅ ᐋᕐᕿᓱᐃᓯᒪᒋᐊᓕᒃ ᓇᓗᓀᕐᓯᓯᒪᒍᓯᒥᒃ ᑖᓐᓇᓗ ᐊᑐᕐᑕᐅᑎᖏᓐᓇᖃᑦᑕᓗᒍ.



 
 
 

 
ADM-24 / ᖃᓄᐃᓘᖁᔨᒍᑎ ᐊᒡᓚᓯᒪᔪᖁᑏᑦ ᑲᒪᒋᔭᐅᓂᖏᓐᓄᑦ 

ᐊᖏᕐᑕᐅᔪᑦ: ᒫᑦᔨ 16, 2021 
ᒪᑉᐱᒐᖅ 4ᖓᑦ  6ᓂᑦ 

 

 
5.4 ᐊᒡᓚᓯᒪᔪᖁᑏᑦ 

ᐊᑐᕐᑕᐅᒍᓐᓇᓂᖏᑦ 
ᐊᒥᓱᓅᕐᑕᐅᒍᓐᓇᓂᖏᓪᓗ 

 

 

 

 

 

 

 

ᒪᓕᒐᐅᑎᑕᐅᔪᑦ ᒪᓕᑦᓱᒋᑦ, ᑲᑎᕕᒃ ᐃᓕᓴᕐᓂᓕᕆᓂᖅ ᐱᐅᓕᐊᕐᑕᐅᓯᐊᕈᑎᑦᓴᖏᓐᓂᒃ ᐱᑕᖃᕐᑎᓯᑦᓯᐊᕆᐊᓕᒃ 
ᓱᒃᑯᑌᓕᑎᓗᒋᑦ ᑭᓇᐅᓂᖏᓐᓄᑦ ᑐᑭᓯᒪᒍᑏᑦ ᓇᔪᕐᑎᖏᓪᓘᓃᑦ ᐊᒡᓚᓯᒪᔪᖁᑏᑦ ᓇᔪᕐᑎᒋᔭᐅᓂᖏᓐᓂᑦ, 
ᐊᑐᕐᑕᐅᓂᖏᓐᓂᑦ ᐊᒻᒪᓗ ᐱᑕᙯᓐᓇᑎᑕᐅᓂᖏᓐᓂᑦ ᐊᒻᒪᓗ ᐃᒋᑕᐅᓂᖏᓐᓂᑦ.  ᖃᕆᑕᐅᔭᒃᑰᑐᐃᑦ 
ᐊᒡᓚᓯᒪᔪᖁᑏᑦ ᑌᒪᑦᓯᓇᑦᓯᐊᖅ ᐊᒡᓚᓯᒪᔪᑐᐃᓐᓀᑦ ᐱᐅᓯᖃᕐᑎᑕᐅᒍᓯᖏᑎᑐᑦ ᖃᓄᑐᐃᓐᓇᖅ ᑭᓇᑐᐃᓐᓇᒧᑦ 
ᑕᑯᔭᐅᔪᑦᓴᔭᐅᖕᖏᓂᖏᑦ ᐱᐅᓯᖃᕐᑎᑕᐅᒻᒥᔪᑦ. 
 
ᑭᓇᑐᐃᓐᓇᐅᑉ ᑭᓇᐅᓂᖓᑕ ᑐᑭᓯᒪᓇᕈᑎᖏᓐᓂᒃ ᐊᒡᓚᓯᒪᔪᕐᑕᓕᓐᓂᒃ ᐊᒡᓚᓯᒪᔪᖁᑎᓂᒃ 
ᐊᑐᕐᑕᐅᒍᓐᓇᕆᐊᓖᑦ (ᐃᓕᓐᓂᐊᑎᓅᓕᖓᔪᑦ ᐊᒡᓚᓯᒪᔪᖁᑏᑦ, ᐱᓇᓱᑦᑎᓅᓕᖓᔪᑦ ᐊᒡᓚᓯᒪᔪᖃᐅᑏᑦ, 
ᐊᓯᖏᓪᓗ) ᑌᒃᑯᓄᖓ ᑭᓯᐊᓂ ᐱᓇᓱᑦᑎᓄᑦ ᑖᒃᑯᓂᖓ ᑐᑭᓯᒍᑎᑦᓴᓂᒃ ᐱᑦᔪᑎᓕᓐᓄᑦ ᐊᒻᒪᓗ 
ᑌᒃᑯᓄᖓ ᖃᐅᔨᒪᒋᐊᓕᓐᓂᒃ ᑐᑭᓯᒪᒍᑎᑦᓴᓂᒃ ᑖᒃᑯᓂᖓ ᐱᓇᓱᒐᕐᒥᓂᒃ ᐱᓇᓱᐊᕐᓂᒥᒍᑦ. 
 
ᓇᓗᓇᕐᑐᑕᖃᑦᓴᓂᕐᐸᑦ ᓇᓪᓕᐊᓂᒃ, ᑲᑎᕕᒃ ᐃᓕᓴᕐᓂᓕᕆᓂᕐᒥᒃ ᐸᐸᑦᓯᔨᐅᑉ ᐃᑲᔪᕐᑎᖓ 
ᑐᑭᑖᕆᖃᑦᑕᓂᐊᕐᑐᖅ ᑌᒃᑯᐊ ᑐᑭᓯᒪᒍᑎᑦᓭᑦ ᐊᓯᐊᓄᑦ ᐋᑕᐅᔪᑦᓴᐅᒪᖔᑕ. 

 
 
5.5ᐱᐅᓕᐊᕐᑕᐅᓯᒪᓂᖏᑦ ᐊᒻᒪᓗ 
ᓄᖑᑎᕐᑕᐅᓂᖏᑦ 

 
 

 

 

 

 

 

 

 

ᐊᑐᕐᑕᐅᖏᓐᓇᑐᐃᑦ ᐊᒡᓚᓯᒪᔪᖁᑏᑦ ᑌᑦᓱᒧᖓ ᐊᐅᓚᑦᓯᓂᓕᕆᓂᕐᒥ ᐱᓇᓱᕝᕕᒧᑦ ᑖᒃᑯᓂᖓ ᑲᒪᒋᔭᖃᕆᐊᓕᒻᒧᑦ 
ᓇᔪᕐᑎᒋᔭᐅᓲᑦ. ᐃᓂᖃᕐᑎᑕᐅᓂᖏᓐᓂᒃ ᑲᒪᒋᔭᖃᑦᓯᐊᕈᒪᒧᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᓄᖑᑎᕐᑕᐅᒋᐊᖃᕐᑎᓯᓲᖅ ᐊᑦᔨᖏᓐᓂᒃ ᐊᒥᓲᓕᕐᑎᓯᒪᔪᓂᒃ (ᐊᒡᓚᓯᒪᔪᖁᑎᐅᑉ ᐊᑦᔨᒋᐊᓪᓚᖏᓐᓂᒃ 
ᐊᑐᕐᑕᐅᕕᖃᕈᓐᓀᑐᓂᒃ), ᓅᑕᐅᒋᐊᖃᕐᑎᓯᓲᖑᑦᓱᓂ ᐊᑐᕐᑕᐅᑲᓪᓛᖏᓐᓇᑐᓂᒃ ᐊᑐᕐᑕᐅᒍᓐᓀᑐᓂᓪᓗ 
ᐊᒡᓚᓯᒪᔪᖁᑎᓂᒃ, ᐊᒻᒪᓗ ᓄᖑᑎᕐᑕᐅᑎᑦᓯᒋᐊᖃᓲᖑᑦᓱᓂ ᓄᑕᐅᖕᖏᓗᐊᓕᕐᑐᓂᒃ ᐊᒡᓚᓯᒪᔪᖁᑎᓂᒃ. 

ᐱᐅᓕᐊᕐᑕᐅᓂᖏᑦᑕ (ᐱᑕᙯᓐᓇᑎᑕᐅᓂᖏᑦᑕ) ᓯᕕᑐᓂᖓ (ᐊᑐᕐᑕᐅᑲᓪᓛᖏᓐᓇᑐᑦ ᐊᑐᕈᓐᓀᑐᓪᓗ) ᐊᒻᒪᓗ 
ᑭᖑᓪᓕᐹᒥ ᓄᖑᑎᕐᑕᐅᓂᖏᑦ (ᐊᑐᕈᓐᓀᑐᑦ) ᐃᓘᓐᓇᖏᓐᓂᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐊᒡᓚᓯᒪᔪᖁᑎᓕᒫᖏᑦ, 
ᐊᒡᓚᓯᒪᔪᑐᐃᓐᓇᑎᒍᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᒡᓚᓯᒪᔪᑎᒍᑦ, ᐱᐅᓕᐊᕐᑕᐅᓯᒪᓲᑦ ᐱᐅᓕᐊᕐᑕᐅᓂᖏᓐᓄᑦ 
ᓇᓪᓕᐅᑎᑦᑕᕖᑦ ᐊᑐᕐᓱᒋᑦ ᐊᒻᒪᓗ ᐱᐅᓕᐊᕐᑕᐅᒍᓯᖃᕐᓱᑎᒃ ᐱᓇᓱᐊᕐᕕᐅᑉ (ᑎᒥᐅᔫᑉ) ᑭᖕᖒᒪᒋᔭᖏᑦ ᒪᓕᑦᓱᒋᑦ.  
ᑖᓐᓇ ᓇᓪᓕᐅᑎᑦᑕᕕᖃᕈᑎᖓ ᓄᑕᐅᓯᓕᕐᑕᐅᒍᑎᖏᓪᓗ ᐊᖏᕐᑕᐅᓯᒪᓲᑦ ᑲᑎᕕᒃ ᐃᓕᓴᕐᓂᓕᕆᓂᕐᒥ ᐱᔪᓐᓇᐅᑎᒥᒍᑦ 
ᐊᖓᔪᕐᖃᐅᕕᓕᓐᓄᑦ ᐊᐅᓪᓚᑎᑕᐅᓲᖑᑦᓱᓂᓗ Bibliothèque et Archives nationales du Québec 
(BAnQ)-ᑯᓐᓄᑦ ᐊᖏᕐᑕᐅᓂᑦᓴᒥᓄᑦ.  

ᐊᒥᓲᓕᕐᑎᓯᒪᔪᓂᒃ ᓇᔪᕐᑎᖃᕆᐊᑐᖕᖏᓂᕐᓴᐅᒋᐊᒧᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᐊᑐᕐᑕᐅᖁᔨᓂᕐᓴᐅᓲᖅ ᖃᕆᑕᐅᔭᒃᑰᑐᓂᒃ-ᐊᒡᓚᓯᒪᔪᖁᑎᓂᒃ ᐊᑐᕐᑎᑕᐅᒍᓐᓇᓂᐊᕐᑐᓂᒃ 
ᑐᑭᓕᐅᕆᓕᑐᐊᕋᒥᒃ. 

 
5.6 ᐱᐅᓕᐊᕐᑕᐅᓯᒪᔪᓂᒃ 
ᓇᔪᕐᑎᖃᕐᓂᖅ 

 
 

ᑲᑎᕕᒃ ᐃᓕᓴᕐᓂᓕᕆᓂᖅ ᒪᓕᒐᓕᐅᕐᓯᒪᒍᑎᖃᓲᖅ ᓈᒻᒪᓈᕐᑐᓂᒃ ᑖᒃᑯᓂᖓ ᐱᐅᓕᐊᕐᑕᐅᔪᓂᒃ 
ᓱᓇᒥᑦᑎᓯᑦᓯᐊᕈᑎᓂᒃ ᒫᓐᓇᓂᑕᐅᑎᓂᕐᐹᑕᖃᕐᑎᖏᓐᓇᓱᒋᓪᓗ, ᑕᒪᓐᓇ ᐱᐅᓯᕆᔭᐅᒋᐊᖃᕐᒪᑦ ᐊᐅᓚᓂᖏᑦᑕ 
ᑲᒪᒋᔭᐅᑦᓯᐊᕈᑎᑦᓴᖏᓐᓄᑦ ᐊᒻᒪᓗ ᐱᓇᓱᑦᑎᒥᓂᒃ, ᐱᒍᑦᔨᔭᒥᓂᒃ ᐱᓇᓱᐊᖃᑎᒥᓂᓪᓗ ᐱᓇᓱᖃᑎᖃᑦᓯᐊᓂᖏᓐᓄᑦ.

 
5.7 ᑐᑭᓯᒪᒍᑎᑦᓭᑦ 
ᖃᓄᑐᐃᓐᓈᑕᐅᒌᒃᑯᑎᖏᑦᑕᓗ 
ᓴᐳᑎᔭᐅᓯᒪᒍᑎᖏᑦ   
 
 
 
 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᐱᑕᖃᕐᑎᑕᐅᒋᐊᓕᓐᓂᒃ ᒪᓕᒐᓕᐅᕐᓯᒪᓲᖅ ᐃᒣᓕᒍᑎᐅᑎᓪᓗᒋᑦ: 
• ᐊᒡᓚᓯᒪᔪᖁᑏᑦ ᐱᐅᓕᐊᕐᑕᐅᔪᐃᓪᓗ ᑖᒃᑯᐊᓗᑑᓂᖏᑦ, ᓱᓕᓂᕋᕐᑕᐅᒍᓐᓇᓂᖏᑦ, 

ᐊᑐᕐᑕᐅᒍᓐᓇᓂᖏᑦ ᐊᒻᒪᓗ ᑖᒃᑯᐊᓭᓐᓇᐅᑎᑕᐅᒍᓐᓇᓂᖏᑦ ᐃᑉᐱᒋᔭᐅᑦᓯᐊᑎᓗᒋᑦ; 
• ᑭᓇᑐᐃᓐᓇᐅᑉ ᓇᖕᒥᓂᖓᓅᓕᖓᔪᓂᒃ ᐊᒡᓚᓯᒪᔪᕐᑕᓖᑦ ᐱᐅᓕᐊᕐᑕᐅᓯᒪᔪᓪᓘᓃᑦ 

ᓇᐅᑐᐃᓐᓇᒧᑦ ᐊᑐᕆᐊᖃᖕᖏᑐᒧᑦ ᐊᑐᕐᑕᐅᑎᑦᑌᓕᓗᒋᑦ; 
• ᐊᓯᖏᑦ ᐅᓗᕆᐊᓇᕐᑐᑕᖃᑐᐃᓐᓇᕆᐊᓖᑦ ᓇᐅᑐᐃᓐᓇᒧᑦ ᑕᑯᔭᐅᒋᐊᖃᖕᖏᑐᕐᑕᓖᓪᓘᓃᑦ 

ᓇᐅᑐᐃᓐᓇᒧᑦ ᐊᑐᕆᐊᖃᖕᖏᑐᒧᑦ ᐊᑐᕐᑕᐅᑎᑦᑌᓕᓗᒋᑦ; 
• ᐊᒡᓚᓯᒪᔪᖁᑏᑦ ᐱᐅᓕᐊᕐᑕᐅᔪᓃᑦᑐᓗ ᐱᓇᓱᐊᕐᕕᐅᑉ ᐊᐅᓚᓂᖓᓄᑦ ᐃᓕᖓᓪᓚᕆᑦᑐᑦ 

ᓇᐅᑐᐃᓐᓇᒧᑦ ᐊᑐᕆᐊᖃᖕᖏᑐᒧᑦ ᐊᑐᕐᑕᐅᑎᑦᑌᓕᓗᒋᑦ. 

ᐃᓘᓐᓇᑎᒃ, ᒪᓕᑦᓱᑎᒃ ᐊᑐᕐᑎᑕᐅᔪᓂᑦ ᒪᓕᒐᕐᑎᒍᑦ ᐱᑕᖃᕆᐊᖃᕐᓂᕋᕐᑕᐅᓯᒪᔪᓂᒃ.
 
5.8 ᐊᒡᓚᓯᒪᔪᖁᑎᓂᒃ 
ᐱᐅᓕᐊᕆᓂᖅ, ᐊᑐᕐᑕᐅᒍᓯᖏᓐᓄᑦ 
ᐊᑐᕐᑕᐅᑎᑦᓯᓂᖅ, ᑲᒪᒋᔭᖃᕐᓂᓗ 

 
 
 

ᐊᒡᓚᓯᒪᔪᖁᑏᑦ ᓄᐃᑕᐅᓯᒪᔪᑦ ᐊᒡᓚᓯᒪᔪᖁᑎᑖᕆᔭᐅᓯᒪᔪᓪᓘᓃᑦ ᐊᒡᓚᓯᒪᔪᑐᐃᓐᓇᑎᒍᑦ ᖃᕆᑕᐅᔭᒃᑯᑦ-
ᐊᒡᓚᖁᑎᓕᐊᕆᓯᒪᔪᒃᑯᓘᓐᓃᑦ ᑐᑭᖃᕐᑎᑕᐅᕗᑦ ᐳᑯᑕᐅᓯᒪᔪᑦ ᓱᓇᑕᖃᕐᒪᖔᑕ ᑐᑭᓯᒪᒍᑏᑦ ᐊᑐᕐᓱᒋᑦ ᐊᒻᒪᓗ 
ᐱᐅᓕᐊᕐᑕᐅᒍᓯᖃᕐᓱᑎᒃ ᓱᓇᒥᑦᓱᒋᑦ ᐊᒡᓚᓯᒪᔪᖁᑎᓂᒃ ᑲᒪᒍᑎᓄᑦ (DMS) ᑖᓐᓇᓗ ᕿᓂᕐᑕᐅᓕᕐᐸᑦ 
ᓄᐃᑕᐅᒋᐊᓪᓚᖏᕝᕖᕈᑎᒋᑦᓱᓂᐅᒃ ᑎᒥᐅᔪᒧᓪᓗ ᐱᓇᓱᕝᕕᒧᓪᓗ ᐊᑐᕐᑕᐅᒍᓐᓇᖏᓐᓇᑎᑦᓱᒍ, ᑭᓇᒃᑯᓄᑦ 
ᐊᑐᕐᑕᐅᒍᓐᓇᒪᖔᑕ ᑲᑎᕕᒃ ᐃᓕᓴᕐᓂᓕᕆᓂᕐᒥ ᒪᓕᒐᓕᐊᖑᓯᒪᔪᑦ ᒪᓕᑦᓱᒋᑦ, ᐊᒻᒪᓗ ᐃᑲᔪᕐᓯᓱᓂ ᑌᒪᖕᖓᑦ 
ᐊᑐᕐᑕᐅᒍᓯᒋᒋᐊᓕᖏᓐᓄᑦ ᓇᓗᓀᕐᑕᐅᓯᒪᒍᓯᖏᑦᑕ ᐃᓂᓪᓚᓯᒪᒍᓯᖏᑦᑕ ᐊᒻᒪᓗ 
ᐱᐅᓕᐊᕐᑕᐅᓂᖏᓐᓄ ᓇᓪᓕᐅᑎᑦᑕᓂᖏᑦᑕ ᐊᑐᕐᑕᐅᑎᑕᐅᓂᖏᓐᓄᑦ. 

5.9 ᑲᒪᒋᔭᐅᓂᖏᓐᓄᑦ 
ᐊᑭᑦᑐᓯᒪᑎᑦᓯᑌᓕᓂᖅ 

 
 

 
 

ᐊᒡᓚᓯᒪᔪᖁᑏᑦ ᐱᐅᓕᐊᕐᑕᐅᓯᒪᔪᐃᓪᓗ ᑲᒪᒋᔭᐅᒍᓯᖃᕆᐊᓖᑦ ᓄᐃᑕᐅᓂᖏᓐᓄᑦ 
ᐊᒡᓚᓯᒪᔪᖁᑎᑖᕆᔭᐅᓂᖏᓐᓄᓘᓐᓃᑦ, ᐱᐅᓕᐊᕐᑕᐅᓂᖏᓐᓄᑦ, ᐊᑐᕆᐊᓪᓚᑕᐅᓂᖏᓐᓄᑦ ᐊᒻᒪᓗ 
ᑲᒪᒋᔭᐅᓂᖏᓐᓄᑦ ᐃᓕᖓᑦᓱᑎᒃ ᐊᑮᑦ ᐃᓱᒪᒋᔭᐅᓯᒪᑎᓪᓗᒋᑦ.  ᑲᑎᕕᒃ ᐃᓕᓴᕐᓂᓕᕆᓂᖅ 
ᓈᒻᒪᓈᕐᑐᓂᒃ ᖃᕆᑕᐅᔭᒃᑰᑐᓂᒃ ᐋᕐᖀᓯᒪᒍᑎᑦᓴᓂᒃ ᐊᓯᖏᓐᓂᓗ ᐊᑐᕐᑕᐅᓯᐊᕐᓂᓴᐅᖁᔨᕗᑦ 
ᐊᒡᓚᓯᒪᔪᖁᑏᑦ ᑲᒪᒋᔭᐅᓂᖏᑦ ᐊᑭᑭᓐᓂᓴᐅᑎᒐᓱᐊᕐᓗᒋᑦ ᐊᒻᒪᓗ ᐱᓇᓱᐊᕐᓂᓴᐅᓕᕈᑎᒋᓗᒋᑦ 
ᐱᓇᓱᕝᕕᒥ ᑲᒪᒋᔭᖃᕈᓯᒥᓂᓪᓗ ᐱᐅᓂᕐᓴᐅᓕᕐᑎᓯᒍᑎᒋᓗᒋᑦ.

 
5.10 ᐊᓯᐊᒍᑦ 
ᐱᐅᓕᐊᕐᑕᐅᒍᓯᒨᕆᓂᖅ 

 
 

 
 
 
 
 

ᑲᑎᕕᒃ ᐃᓕᓴᕐᓂᓕᕆᓂᖅ ᓇᓗᓀᕐᓯᓲᖅ, ᓇᓗᓀᕋᑦᓴᑕᖃᑐᐊᕐᐸᑦ, ᐅᓂᒃᑳᑐᐊᕐᑕᓕᓐᓂᒃ ᒪᓕᑦᑎᕇᑦᑐᓂᒃ 
ᐊᒡᓚᓯᒪᔪᒨᕐᑕᐅᓯᒪᔪᓂᒃ ᖃᐅᔨᓴᕐᓗᒋᓗ ᐊᓯᐊᓄᑦ ᐱᐅᓕᐊᕐᑕᐅᒐᑦᓴᐅᒪᖔᑕ ᖃᕆᑕᐅᔭᒨᕐᑐᓕᐊᕆᓗᒋᑦ.  
ᑲᑎᕕᒃ ᐃᓕᓴᕐᓂᓕᕆᓂᖅ ᑲᒪᒋᔭᖃᑦᓯᐊᕆᐊᓕᒃ ᐊᒡᓚᓯᒪᔪᑦ 2837ᒥ 2842ᒥᓪᓗ ᒪᓕᑦᑕᐅᓂᖏᓐᓂᒃ 
ᑯᐯᒃ ᐱᖁᔭᖓᓂ ᐊᒻᒪᓗ ᐱᖁᔭᕐᒥ ᖃᕆᑕᐅᔭᒨᓕᖓᔪᑦ ᐱᖁᔭᕐᑎᒍᑦ ᑐᖕᖓᕕᖃᕐᑎᑕᐅᓂᖏᓐᓄᑦ 
(ᐱᓗᐊᕐᑐᖅ ᐊᒡᓚᓯᒪᔪᑦ 17ᒥᑦ 22ᒧᑦ) ᑎᒥᐅᔪᒨᓕᖓᑎᑕᐅᑦᓱᑎᒃ ᐊᑐᕐᑎᑕᐅᔪᑦ. ᑲᑎᕕᒃ 
ᐃᓕᓴᕐᓂᓕᕆᓂᖅ ᓇᓗᓀᕐᓱᒋᑦ ᐊᒡᓚᓯᒪᓲᖅ ᐊᓯᐊᓅᔦᓂᕐᒥᓂᒃ ᐊᒻᒪᓗ ᖃᓄᐃᓘᕐᓯᒪᒍᑎᐅᒋᐊᓕᓐᓂᒃ 
ᓈᒻᒪᓈᕐᑐᓂᒃ ᒪᓕᒐᖃᕐᑎᓯᓲᖑᑦᓱᑎᒃ ᐊᒡᓚᓯᒪᔪᖁᑏᑦ ᐱᐅᓕᐊᕐᑕᐅᔪᐃᓪᓗ ᑖᒃᑯᐊᓗᑑᓂᖏᑦ, 
ᓱᓕᓂᕋᕐᑕᐅᒍᓐᓇᓂᖏᑦ, ᐊᑐᕐᑕᐅᒍᓐᓇᓂᖏᑦ ᐊᒻᒪᓗ ᑖᒃᑯᐊᓭᓐᓇᐅᑎᑕᐅᒍᓐᓇᓂᖏᑦ 
ᐱᓇᓱᐊᕐᑕᐅᓯᐊᕈᑎᖏᓐᓂᒃ.

 
5.11 ᓱᓕᑦᓯᐊᓂᕋᕐᑕᐅᒍᓐᓇᓂᖏᑦ 

ᐊᒻᒪᓗ 
ᐊᑐᕋᑦᓴᐅᖏᓐᓇᒍᓐᓇᓯᐊᕐᓂᖏᑦ  

 
 
 

ᑐᑭᓯᒪᒍᑎᑦᓴᓕᒫᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐊᒡᓚᓯᒪᔪᖁᑎᓕᒫᖏᓐᓂᑦ ᐊᒡᓚᓯᒪᔪᖁᑎᖏᑦ ᐱᐅᓕᐊᕐᑕᐅᔪᐃᓪᓗ 
ᐊᑐᕐᑕᐅᕕᓕᒫᒥᑎᒍᑦ ᑖᒃᑯᐊᓗᑑᓂᖏᑦ, ᓱᓕᓂᕋᕐᑕᐅᒍᓐᓇᓂᖏᑦ, ᐊᑐᕐᑕᐅᒍᓐᓇᓂᖏᑦ ᐊᒻᒪᓗ 
ᑖᒃᑯᐊᓭᓐᓇᐅᑎᑕᐅᒍᓐᓇᓂᖏᑦ ᐃᓂᖃᕐᑎᑕᐅᓂᒥᒍᑦ ᐱᓇᓱᐊᕐᑕᐅᓯᒪᓂᕐᒥᒍᓪᓗ ᓯᕗᕐᖐᓯᒪᐅᑎᓂᒃ 
ᓴᐳᑎᔭᐅᒍᑎᑦᓴᓕᐅᕐᓯᒪᓗᒋᑦ ᓱᒃᑯᑌᓕᒋᐊᖃᖕᖏᓂᖏᑦ.  ᒪᓕᒐᐅᑎᑕᐅᔪᑦ ᖃᕆᑕᐅᔭᒃᑰᑐᓄᑦ-ᐊᒡᓚᓯᒪᔪᖁᑎᓄᑦ 
ᒪᓕᒋᐊᓖᑦ ᐱᖁᔭᕐᒥ ᖃᕆᑕᐅᔭᒨᓕᖓᔪᑦ ᐱᖁᔭᕐᑎᒍᑦ ᑐᖕᖓᕕᖃᕐᑎᑕᐅᓂᖏᓐᓄᑦ ᒪᓕᒐᕐᒥᒃ ᑎᒥᐅᔪᒧᑦ 
ᐊᑐᕐᑎᑕᐅᔪᒥᒃ.  

 
5.12 ᑲᒪᐅᑎᓕᐅᕐᓯᒪᓂᖅ ᐊᒻᒪᓗ 

ᖃᐅᔨᓴᕈᑎᖃᕐᓂᖅ ᐱᓇᓱᒍᑎᒥᒃ 
 
 

 

ᑲᑎᕕᒃ ᐃᓕᓴᕐᓂᓕᕆᓂᖅ ᐋᕐᕿᓱᐃᓲᖅ ᑲᔪᓯᑎᑦᓯᓲᖑᑦᓱᓂᓗ ᖃᓄᐃᓘᕈᑎᓂᒃ ᐱᓇᓱᒍᓯᓂᓪᓗ 
ᖃᐅᔨᓴᖏᓐᓇᕈᑎᒋᑦᓱᒋᑦ ᑲᒪᒋᔭᖃᕐᓂᒧᑦ ᐱᓇᓱᒍᓯᒋᓲᒥᓂᒃ ᐱᓇᓲᑎᒋᓲᒥᓂᓪᓗ ᐱᓇᓱᕝᕕᒥ, 
ᖃᐅᔨᓴᕈᑎᒋᑦᓱᒋᑦ ᐱᐅᓕᐊᕐᑕᐅᔪᓂᒃ ᑲᒪᒋᔭᖃᕐᓂᒧᑦ ᑐᕌᒐᓕᐊᕆᓯᒪᔭᒥᓂᒃ ᑎᑭᐅᑎᖃᑦᑕᒪᖔᕐᒥ, 
ᐊᒻᒪᓗ ᐳᕐᑐᓂᕐᓴᓂᒃ ᑲᑎᖕᖓᔨᓂᒃ ᑐᓴᕐᑎᓯᒍᑎᒋᑦᓱᒋᑦ ᑖᒃᑯᐊ ᖃᐅᔨᓴᕈᑏᑦ.

6. ᑲᒪᒋᔭᕆᐊᓕᖏᑦ 
 
6.1 ᑲᒪᒋᔭᕆᐊᓕᖏᑦ 
 
 
 

ᑲᔪᓯᒃᑫᔨ ᑲᒪᒋᔭᖃᓲᖅ ᑖᑦᓱᒪ ᒪᓕᒐᐅᑉ ᒪᓕᑦᑕᐅᑎᑕᐅᓂᖓᓂᒃ ᐃᓘᓐᓇᖏᓐᓂᑦ ᑲᑎᕕᒃ 
ᐃᓕᓴᕐᓂᓕᕆᓂᐅᑉ ᐱᓇᓱᕝᕕᖏᓐᓂᑦ.  ᒪᓕᑦᑎᓗᒋᑦ ᐊᑦᔨᒌᖕᖏᑐᓂᒃ ᒪᓕᒐᐅᑎᑕᕐᓂᒃ ᑖᒃᑯᐊ ᐱᓇᓱᑦᑏᑦ 
ᐊᑐᓂ ᖃᓄᐃᓗᕐᑎᐅᓂᖏᓐᓂᒃ ᑲᒪᒋᔭᕆᐊᓕᖏᓐᓂᓗ  ᑲᔪᓯᒃᑫᔨ ᑐᑭᓯᓇᕐᑎᓯᔪᖅ ᐅᐃᒍᖓᓂ ᐊ-ᒥ.

 
7. ᐊᑐᕐᑎᑕᐅᕕᖓᑕ ᐅᓪᓗᖓ 
 
7.1 ᐊᑐᕐᑎᑕᐅᕕᖓᑕ ᐅᓪᓗᖓ 

 
 

ᑖᓐᓇ ᒪᓕᒐᖅ ᐊᑐᓕᕐᑎᑕᐅᔪᖅ ᐅᓪᓗᖓᓂ ᐃᓕᓐᓂᐊᓂᓕᕆᓂᕐᒥ ᑭᒡᒐᑐᕐᑎᓄᑦ ᐊᖏᕐᑕᐅᕕᖓᓂ 
ᐊᒻᒪᓗ ᐊᑐᖏᓐᓇᓂᐊᕐᓱᓂ ᓄᖑᑎᕐᑕᐅᖏᓐᓂᓕᒫᒥᓂᑦ. 

ᐅᐃᒍᖓ ᐊ:  ᑲᒪᒋᔭᕆᐊᓕᖏᑦ 

 

ᐸᐸᑦᓯᔨᐅᑉ ᐃᑲᔪᕐᑎᖓ 

• ᐋᕐᕿᓱᐃᓗᓂ, ᓄᑕᐅᓯᓕᕐᑎᕆᕙᓪᓗᓂ ᐊᒻᒪᓗ ᐊᒥᓱᓄᑦ ᐊᑐᕐᑕᐅᔪᑦᓴᓕᐅᕐᓗᓂ ᐅᑯᓂᖓ ᐊᒡᓚᓯᒪᔪᖁᑎᓂᒃ: 
• ᓇᓗᓀᔦᓯᒪᒍᓯᒥᒃ ᐋᕐᕿᓱᐃᓯᒪᒍᑎ 
• ᐱᐅᓕᐊᕐᑕᐅᓂᖏᓐᓄᑦ ᓇᓪᓕᐅᑎᑦᑕᕕᖏᓐᓂᒃ (ᐊᖏᕐᑕᐅᓯᒪᑎᓪᓗᒋᑦ Bibliothèque et Archives nationales du 

Québec-ᑯᓐᓄᑦ) 
• ᒪᓕᒉᑦ, ᐱᓇᓱᑦᑕᐅᒍᓯᒋᒋᐊᓕᖏᑦ ᐊᓯᖏᓪᓗ ᐊᒡᓚᓯᒪᔪᖁᑎᓂᒃ ᑲᒪᒋᔭᖃᕐᓂᒧᑦ ᐊᒡᓚᓯᒪᔪᖁᑏᑦ 

• ᐋᕐᕿᓱᐃᓗᓂ ᐊᒡᓚᓯᒪᔪᖁᑎᓂᒃ ᑲᒪᒋᔭᖃᕐᓂᒥᒃ ᐱᒋᐅᕐᓴᓂᕐᒥᒃ ᑐᑭᓯᒪᒍᑎᑦᓴᓂᓪᓗ ᐱᓇᓱᐊᕐᓂᒥᒃ ᐊᐅᓚᑦᓯᓂᓕᕆᓂᕐᒥ ᐱᓇᓱᕝᕕᒥ 
ᐱᓇᓱᑦᑎᓄᑦ ᐊᑐᕐᑕᐅᔪᑦᓴᓂᒃ 

• ᑲᔪᓯᓗᓂ ᑐᑭᑖᕐᑕᐅᓂᖓᓂᒃ ᓇᓪᓕᐊ ᐊᑐᕐᑕᐅᓚᖓᒻᒪᖔᑦ DMS ᖃᕆᑕᐅᔭᒃᑰᑐᓂᒃ-ᐊᒡᓚᓯᒪᔪᖁᑎᓂᒃ ᐱᐅᓕᐊᕆᒍᑎᓄᑦ 
ᐋᕐᕿᓱᐃᒍᑎᑦᓴᒥᒃ 

 
ᐱᖁᑎᓕᕆᕕᒃ 
• ᐋᕐᕿᓱᐃᓗᑎᒃ ᐊᑐᕐᑕᐅᑲᓪᓛᖏᓐᓇᑐᓂᒃ ᐊᑐᕐᑕᐅᒍᓐᓀᑐᓂᓪᓗ ᐱᐅᓕᐊᑕᐅᔪᓄᑦ ᐃᓂᒋᔭᐅᓂᐊᕐᑐᓂᒃ ᑮᓇᐅᔭᕐᑐᓗᐊᖕᖏᑐᒥᒃ 

ᑐᑭᖃᑦᓯᐊᑐᒥᓪᓗ ᐃᓂᓕᐅᕐᓯᒪᒧᑦ ᐱᐅᒃᑯᑎᓂᓪᓗ ᐊᑐᕐᓗᑎᒃ (ᐃᑲᔪᕐᑎᒋᓗᒍ ᐸᐸᑦᓯᔨᐅᑉ ᐃᑲᔪᕐᑎᖓ) 
• ᑲᒪᒋᔭᖃᕐᓗᑎᒃ ᐸᕐᓀᓗᑎᓗ ᐊᒡᓚᓯᒪᔪᖁᑎᐅᑉ ᓅᑕᐅᓂᖏᓐᓄᑦ ᓄᐃᑦᓯᒋᐊᓪᓚᓂᕐᓄᓗ ᐊᐅᓚᑦᓯᒍᑎᓂᒃ ᐊᒻᒪᓗ ᐊᒡᓚᓯᒪᔪᖁᑏᑦ 

ᑖᒃᑯᓇᓂ ᐱᐅᓕᐊᕐᑕᐅᕕᒻᒦᑐᑦ ᐊᑐᕐᑕᐅᓂᖏᓐᓂᒃ. 

ᖃᕆᑕᐅᔭᓕᕆᕕᒃ 
• ᐱᑕᖃᕐᑎᓯᓗᑎᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᓯᒍᑎᓂᒃ ᐊᐅᓚᑦᓯᓂᓕᕆᓂᕐᒥ ᐱᓇᓱᕝᕕᓂᒃ ᑐᑦᓯᕋᕐᑕᐅᓕᕐᐸᑕ, ᐃᓚᐅᑎᓪᓗᒍ 

ᐃᑖᕐᑕᐅᑌᓕᒍᑎᖃᕐᑎᓯᓂᖅ, ᐱᑐᑦᓯᒪᖃᑎᒌᕝᕕᒥᒃ ᐊᕐᖁᑎᖃᕈᑎᒥᓪᓗ ᐊᑐᕈᓐᓇᓂᖅ, ᐱᐅᓕᐊᕆᓯᒪᕕᒻᒥ ᐃᓂᖃᕐᓂᖅ, ᐊᓯᖏᓪᓗ. 
• ᐱᑕᖃᕐᑎᓯᓗᑎᒃ ᐱᓪᓗᑯᒋᐊᓕᑦᑎᒍᑦ ᐃᑲᔪᕐᓯᒍᑎᓂᒃ ᐊᐅᓚᑦᓯᓂᓕᕆᓂᕐᒥ ᐱᓇᓱᕝᕕᓂᒃ ᑐᑦᓯᕋᕐᑕᐅᓕᕐᐸᑕ, ᐊᑐᐃᓐᓇᕈᕐᑎᑕᐅᓂᖏᓐᓄᑦ 

ᐲᔭᕐᑕᐅᓂᖏᓐᓄᓗ ᖃᕆᑕᐅᔭᒥ ᐳᑯᑦᑕᐅᓯᒪᕕᒻᒥᑦ ᐃᒻᒥᒍᑦ ᖃᕆᑕᐅᔭᒃᑯᑦ ᐱᑐᐃᓐᓇᕈᓐᓇᖏᑐᐊᕐᐸᑕ 
• ᑲᒪᓗᓂ ᐸᕐᓀᒍᑎᖃᕐᓯᒪᓗᓂᓗ ᓅᑦᑎᕆᓂᑦᓴᓂᒃ ᐱᐅᓕᐊᕆᒍᓯᕐᓂᑦ ᐊᑦᔨᒌᖕᖏᑐᓂᒃ ᐃᓘᓐᓀᓂᑦ ᐊᐅᓚᑦᓯᓂᓕᕆᕕᒻᒥ ᐱᓇᓱᐊᕐᕕᓂᑦ 

(ᖃᕆᑕᐅᔭᒧᑦ ᐊᑦᔨᓕᐅᕆᓂᖅ, ᐳᑯᑕᐅᒪᕕᒻᒥᑦ ᓅᑦᑎᕆᓂᖅ, ᐊᓯᖏᓪᓗ) 
• ᐸᐸᑦᓯᔨᐅᑉ ᐃᑲᔪᕐᑎᖓ ᐃᑲᔪᕐᓯᒪᓗᒍ ᑐᑭᑖᕐᑕᐅᓂᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᐋᕐᕿᓱᕐᑕᐅᓂᖏᓐᓂᑦ, ᐃᓂᓪᓚᑎᕐᑕᐅᓂᖏᓐᓂᑦ, 

ᐊᑐᕐᑕᐅᑎᑕᐅᓂᖏᓐᓂᑦ ᐱᓇᓲᑏᑦ ᐱᓇᓱᒍᓰᓪᓘᓃᑦ ᖃᕆᑕᐅᔭᓕᕆᕕᒻᒥ ᐃᑲᔪᕐᑕᐅᒍᑎᓄᑦ ᐃᓕᖓᔪᑦ 
• ᑲᒪᒋᔭᖃᑦᓯᐊᓗᓂ ᐃᑖᕐᑕᐅᑌᓕᒍᑎᓕᒃᑯᑦ ᑲᒪᒋᔭᖃᕐᓂᒥᒃ ᖃᕆᑕᐅᔭᒃᑰᑐᓕᒫᑦ ᐊᓯᐅᑐᐃᓐᓇᑎᑕᐅᑦᑌᓕᒍᑎᖏᓐᓂᒃ ᐊᑦᔨᓕᐅᕆᒍᑎᓂᒃ 

ᐊᐅᓚᑦᓯᓂᓕᕆᓂᕐᒥ ᐱᓇᓱᕝᕕᒥ ᑲᒪᔩᑦ 
• ᓇᓗᓀᔭᕐᑕᐅᓯᒪᒍᓯᖏᑦᑕ ᐋᕐᕿᓱᕐᑕᐅᓯᒪᓂᖓ ᐊᑐᕐᑕᐅᑎᑦᓯᐊᓗᒍ ᑌᒫᑦᓭᓇᕐᓗ ᐊᑐᕐᑕᐅᓂᖓ ᐱᓇᓱᕝᕕᒥᓂᑦ ᑲᒪᓗᑎᒃ 
• ᐱᐅᓕᐊᕆᓗᑎᒃ, ᓄᖑᑎᕆᓗᑎᒃ ᐅᕝᕙᓘᓐᓃᑦ ᓅᑦᑎᕆᓗᑎᒃ ᐊᒡᓚᓯᒪᔪᖁᑎᒥᓂᒃ ᒪᓕᓪᓗᑎᒃ ᐱᐅᓕᐊᕐᑕᐅᓂᖏᓐᓄᑦ 

ᓇᓪᓕᐅᑎᑦᑕᓂᖏᓐᓂ ᒪᓕᒐᓕᐊᕆᔭᐅᓯᒪᔪᓂᒃ ᐊᓯᖏᓐᓂᓗ ᐱᐅᓕᐊᕐᑕᐅᓯᒪᔪᓂᒃ ᑲᒪᒋᔭᖃᕐᓂᒧᑦ ᐊᒡᓚᓯᒪᔪᖁᑎᓂᑦ 
• ᑭᓇᑐᐃᓐᓇᐅᑉ ᑐᑭᓯᓇᕈᑎᖏᓐᓂᒃ ᓴᐳᒻᒥᓯᒍᑎᑕᖃᕐᑎᓯᓗᓂ ᒪᓕᓪᓗᒋᑦ ᒪᓕᒉᑦ ᐊᑐᕐᑎᑕᐅᔪᑦ 
• ᐱᓇᓱᑦᑎᒥᓂᒃ ᐃᓕᓐᓂᐊᑎᑦᓯᓯᒪᑦᓯᐊᓗᑎᒃ ᑐᑭᓯᒪᑎᑦᓯᓯᐊᕐᓗᑎᓗ ᑖᑦᓱᒪ ᒪᓕᒐᐅᑉ ᐊᑐᕐᑎᑕᐅᓂᖓᓅᓕᖓᔪᓂᒃ. 

ᐊᑐᕐᑏᑦ 
• ᐊᑐᕐᑕᐅᓂᖏᑦ ᐊᑐᕐᑎᑕᐅᓂᖏᓪᓗ ᐊᒡᓚᓯᒪᔪᖁᑏᑦ ᐅᑯᐊ: 

• ᓇᓗᓀᕐᑕᐅᓯᒪᒍᓯᖏᑦᑕ ᐃᓂᓪᓚᓯᒪᒍᓯᖏᑦ 
• ᐱᐅᓕᐊᕐᑕᐅᓂᖏᓐᓄᑦ ᓇᓪᓕᐅᑎᑕᕕᖏᑦ 
• ᒪᓕᒉᑦ, ᐱᓇᓱᒍᓯᐊᒋᐊᓖᑦ ᐊᒻᒪᓗ ᐊᓯᖏᑦ ᐊᒡᓚᓯᒪᔪᖁᑎᓂᒃ ᑲᒪᒋᔭᖃᕐᓂᒧᑦ ᐊᒡᓚᓯᒪᔪᖁᑏᑦ 

 
 


